
TOGRA LE hAGHAIDH CINNEADH Ó PHARLAIMINT NA hEORPA 

ar an togra le haghaidh Leas-Stiúrthóir Bainistíochta an Chiste Eorpaigh le haghaidh 

Infheistíochtaí Straitéiseacha a cheapadh 

(N8-0101/2018 - C8-0424/2018 – 2018/0904(NLE)) 

(Toiliú) 

Tá Parlaimint na hEorpa, 

– ag féachaint don togra ó Bhord Stiúrtha Chiste Eorpach um Infheistíochtaí 

Straitéiseacha an 19 Iúil 2018 chun a Leas-Stiúrthóir Bainistíochta a athcheapadh 

(C8/2018)(C8-0424/2018), 

– Ag féachaint d’Airteagal 7(6) de Rialachán (AE) 2015/1017 ó Pharlaimint na hEorpa 

agus ón gComhairle an 25 Meitheamh 2015 maidir leis an gCiste Eorpach le haghaidh 

Infheistíochtaí Straitéiseacha, leis an Mol Comhairleach Eorpach maidir le 

hInfheistíocht agus leis an Tairseach Eorpach de Thionscadail Infheistíochta agus lena 

leasaítear Rialachán (AE) Uimh. 1291/2013 agus Rialachán (AE) Uimh. 1316/2013 – an 

Ciste Eorpach le haghaidh Infheistíochtaí Straitéiseacha1,  

– ag féachaint do Riail 122a dá Rialacha Nós Imeachta, 

– ag féachaint do chomhphléití an Choiste um Ghnóthaí Eacnamaíochta agus 

Airgeadaíochta agus an Choiste um Ghnóthaí Bunreachtúla faoi Riail 55 de na Rialacha 

Nós Imeachta, 

– ag féachaint don tuarascáil ón gCoiste um Buiséid agus ón gCoiste um Ghnóthaí 

Eacnamaíochta agus Airgeadaíochta (A8-0312/2018), 

A. de bhrí go bhforáiltear in Airteagal 7(6) de Rialachán (AE) 2015/1017 go ndéanfaidh 

BEI Stiúrthóir Bainistíochta agus Leas-Stiúrthóir Bainistíochta CEIS a cheapadh go 

ceann téarma seasta trí bliana, a bheidh in-athnuaite uair amháin, tar éis formheas a fháil 

ó Pharlaimint na hEorpa tar éis próiseas roghnúcháin oscailte agus trédhearcach a bheith 

ann i gcomhréir le nósanna imeachta BEI, ar próiseas é ina gcoimeádfar Parlaimint na 

hEorpa ar an eolas go cuí ar mhodh tráthúil ag gach céim lena linn;  

B. de bhrí go ndearna Bord Stiúrtha CEIS togra a ghlacadh an 19 Iúil 2018 chun Stiúrthóir 

Bainistíochta agus Leas-Stiúrthóir Bainistíochta CEIS a athcheapadh agus an togra sin a 

tharchur chuig Parlaimint na hEorpa; 

C. de bhrí go ndearna an Coiste um Buiséid agus an Coiste um Ghnóthaí Eacnamaíochta 

agus Airgeadaíochta éisteacht a thionól an 25 Meán Fómhair 2018 le Iliyana Tsanova, 

an t-iarrthóir beartaithe le haghaidh fheidhm Leas-Stiúrthóir Bainistíochta CEIS, 

éisteacht ina ndearna sí ráiteas tosaigh agus inar fhreagair sí ceisteanna ó chomhaltaí an 

choiste ina dhiaidh sin; 

1. Ag tabhairt a toiliú maidir le Iliyana Tsanova a cheapadh mar Leas-Stiúrthóir 

                                                 
1 IO L 169, 1.7.2015, lch. 1. 

Bainistíochta an Chiste Eorpaigh le haghaidh Infheistíochtaí Straitéiseacha; 

2. Á threorú dá hUachtarán an cinneadh seo a chur ar aghaidh chuig an gComhairle, chuig 

an gCoimisiún, chuig an mBanc Eorpach Infheistíochta agus chuig rialtais na mBallstát. 

IARSCRÍBHINN 1: CURRICULUM VITAE ILIYANA TSANOVA 

PRÓIFÍL 

 
 Faoi láthair an té ag a bhfuil an post Leas-Stiúrthóir Bainistíochta an Chiste 

Eorpaigh um Infheistíochtaí Straitéiseacha (CEIS), arb é atá sa chiste sin saoráid 
ráthaíochta de EUR 26 bhilliún arna soláthar ag AE chuig Grúpa an Bhainc 
Eorpaigh Infheistíochta chun tacú le hinfheistíochtaí straitéiseacha in AE. 
Freagrachtaí uirthi as bainistiú oibríochtúil a dhéanamh ar CEIS agus as 
comhchathoirleacht a dhéanamh ar Choiste Infheistíochta CEIS.  

 Tá os cionn 10 mbliana taithí de bhaincéireacht forbartha aici leis an mBanc 
Eorpach Athfhoirgníochta agus Forbartha (BEAF), Londain, an Ríocht 
Aontaithe. Poist aici ó bhaincéir Comhlach go dtí Stiúrthóir, Innealtóireacht 
Airgeadais agus cómhaoiniú AE. Bhí roinnt post neamhfheidhmiúcháin boird 
aici le cistí bonneagair agus le cuideachtaí fóntais.  

 In 2013 agus in 2014, ceapadh í ina Leas-Príomh-Aire i bhfeighil ar bhainistiú 
Chistí AE in dhá rialtas idirthréimhsiúla éagsúla de chuid na Bulgáire. 

 Is san Airgeadas Corparáideach agus Gnó atá a cúlra acadúil. Tá MSc. Aici san 
Airgeadas ón Ollscoil le haghaidh Eacnamaíocht Náisiúnta agus Dhomhanda, 
Sóifia, an Bhulgáir, agus Teastas iarchéime i mBainistiú Airgeadais ó Ollscoil 
Georgetown - Washington DC, SAM. D’oibrigh sé ar thionscadal taighde 
neamhspleách ar fhorbairt airgeadais morgáiste i dtíortha i mbéal forbartha faoi 
Scoláireacht Chuairte arna dámhachtain ag Ollscoil Georgetown agus ag USAID 
do ghairmithe roghnaithe ó Lár agus Oirthear na hEorpa.  
 

TAITHÍ 

Eanáir 2016 

faoi láthair  

Leas-Stiúrthóir Bainistíochta an Chiste Eorpaigh um Infheistíochtaí 
Straitéiseacha, BEI, Lucsamburg 
 Arna hainmniú ag Bord Stiúrtha CEIS agus arna cheapadh tar éis do Pharlaimint 

na hEorpa éisteacht a thabhairt. 
 I dteannta an Stiúrthóra Bainistíochta, freagrach as bainistiú CEIS agus as 

comhchathaoirleacht a dhéanamh ar chruinnithe Choiste Infheistíochta (CI) 
CEIS. Tá an CI freagrach as formheas úsáid ráthaíocht AE le haghaidh 
infheistíochtaí iasachta, ráthaíochta agus cothromais i gcomhréir le beartais agus 
treoirlínte infheistíochta CEIS.  

 Freagrachtaí uirthi as cur chun feidhme CEIS agus as cuspóirí straitéiseacha CEIS 
a bhaint amach trí dhlúthchomhar le Grúpa BEI agus le Bord Stiúrtha CEIS. 
Rannchuidiú le forbairt agus cur chun feidhme thosaíochtaí agus chuspóirí 
straitéiseacha CEIS. 

 Ionadaíocht CEIS i leith geallsealbhóirí seachtracha, cruinnithe ardleibhéil, 
imeachtaí cainte agus na meán cumarsáide.  

 Idirphlé beartais maidir le húsáid éifeachtach ionstraimí airgeadais, creataí rialála 
agus dlíthiúla, rialachas éifeachtach agus treoshuíomh straitéiseach. 

Márta 2015 - 
Eanáir 2016 

 
Stiúrthóir, Cómhaoiniú agus Innealtóireacht Airgeadais AE, an Banc 
Eorpach Athfhoirgníochta agus Forbartha, Londain, an Ríocht Aontaithe 
 
Freagrachtaí uirthi as comhar straitéiseach a fhorbairt leis an gCoimisiún Eorpach 
(CE) chun ionstraimí nuálacha airgeadais a cheapadh agus a bhainistiú i réimse an 
taighde agus na nuálaíochta, na héifeachtúlachta fuinnimh agus na forbartha uirbí, an 
airgeadais comhshaoil agus aeráide, airgeadas FBManna. Comhairle maidir le beartais 
ghaolmhara a sholáthar do AE, d’údaráis rialtais, d’institiúidí airgeadais agus de chliaint 
eile BEAF. I bhfeighil ar stiúrthóireacht nua a bhunú agus foireann a sholáthar di, ar 
chuspóirí straitéiseacha na foirne a fhorbairt agus ar fhorbairt gnó. Ag tuairisciú go 
díreach don Phríomhoifigeach Oibriúcháin.  
 

Lúnasa 2014- 

Samhain 2014 

Leas-Príomh-Aire i bhfeighil ar bhainistiú Chistí AE i rialtas 
idirthréimhsiúil na Bulgáire, arna ceapadh ag Uachtarán na Bulgáire. 

Aibreán 2009-
Lúnasa 2014 

Baincéir Sinsearach, an Banc Eorpach Athfhoirgníochta agus 
Forbartha, Foireann Bonneagair Bhardasaigh agus Comhshaoil, 
Londain, an Ríocht Aontaithe 
 Ceannaire foirne le haghaidh tionscnamh gnó, forghníomhú agus cur chun 

feidhme bonneagar fiachais agus cothromais in Oirdheisceart na hEorpa (ODE), 
san Úcráin agus sa Rúis.  

 Cathaoirleach Bhord Stiúrthóirí an Chiste Bhardasaigh um Fhorbairt Bonneagair, 
SICAV, meán infheistíochta tionchair de EUR 100 milliún, lena soláthraítear 
roinnt riosca agus airgeadas fiachais le haghaidh infheistíochtaí bonneagair sna 
Balcáin Thiar. Príomhról le haghaidh fhorbairt choincheapúil agus bhunú 
struchtúrach an chiste chomh maith le tiomsú airgid.  

 Comhalta de Bhord stiúrthóirí FLAG sa Bhulgáir, meán infheistíochta nuálaíoch 
lena soláthraítear maoiniú cumaiscthe d’infheistíochtaí bardasacha bonneagair in 
éineacht le cistí Comhtháite agus Struchtúracha AE.  

 Ó 2008 go 2010 – comhalta de Bhord Stiúrthóirí Uisce Sóifia, meán 
sainchuspóireach, atá freagrach as soláthar uisce agus seirbhísí soláthair uisce agus 
seirbhísí séarachais a sholáthar i Sóifia, an Bhulgáir agus ina bhfuil sciar tromlaigh 
ag United Utilities, cuideachta liostaithe de chuid na Ríochta Aontaithe.  

 Freagrachtaí uirthi as bainistiú caidrimh agus as idirphlé beartais le hInstitiúidí 
Airgeadais Idirnáisiúnta, leis an gCoimisiún Eorpach, le rialtais agus le húdaráis 
rialála sa réimse freagrachta.  

 

Márta 2013-
Meitheamh 
2013 

Leas-Príomh-Aire agus Aire i bhfeighil ar bhainistiú Chistí AE i rialtas 
idirthréímhsiúil na Bulgáire, arna ceapadh ag Uachtarán na Bulgáire.  

Aibreán 2006 - 

Aibreán 2009 

Príomhbhaincéir , an Banc Eorpach Athfhoirgníochta agus Forbartha, 
Foireann Bonneagair Bhardasaigh agus Comhshaoil, Ceanncheathrú, 
Londain, an Ríocht Aontaithe 
 Fócas geografach ar an mBulgáir, ar an tSeirbia, ar an gCróit agus ar an Rúis. 
 Ceannaireacht agus bainistiú foirne tionscadail chun tionscadail infheistíochta i 

réimse an uisce agus an fhuíolluisce, ghiniúint an leictreachais agus an tsoláthair 
fuinnimh teasa, an iompair phoiblí agus an bhainistithe dramhaíola a struchtúrú, a 
chaibidliú agus a chur chun feidhme.  

 Comhpháirtíochtaí Príobháideacha Poiblí (PPPanna):a struchtúrú agus a 
mhaoiniú. Teist rathúil aici mar cheannaire tionscadail i bpríomhthionscadal PPP 
a athstruchtúrú sa réigiún mar phríomhidirbheartaí trí líon suntasach leasanna a 
bhainistiú (Cuideachta Thionscadail, Deontóir, Rialálaí, Scairshealbhóirí, 
Cómhaoineoir) 

 Príomhfhreagrachtaí uirthi as bainistiú caidrimh agus as idirphlé beartais sa 
Bhulgáir.  

 

Feabhra 2003 
–Aibreán 2006 

Baincéir Comhaltach, an Banc Eorpach Athfhoirgníochta agus Forbartha, 
Sóifia an Bhulgáir 
Tionscadail a bhainistiú agus a chur chun feidhme i réimse na n-iarnród, an iompair, 
earnáil an uisce, na n-aerfort, lena n-áirítear maoiniú lamháltais. Príomhról in ullmhú 
straitéis ghnó an Bhainc don earnáil bonneagair sa Bhulgáir. 

Lúnasa 2001 –  
Feabhra 2003 

Deloitte, Comhairleoireacht Díospóide agus Dlíthíocht, Washington DC, 
SAM, agus Seirbhísí Urrúis agus Comhairleoireachta, Sóifia, an Bhulgáir 
Thosaigh sí mar intéirneach ag Seirbhísí Comhairleoireachta Díospóidí Deloitte in 
Washington DC, SAM. Lean sí ar aghaidh le hIniúchóireacht agus Comhairleoireacht 
Deloitte sa Bhulgáir mar Iniúchóir Sinsearach. D’oibrigh sí mar chuid d’fhoireann 
iniúchóireachta ar roinnt tionscadal, lena n-áirítear iniúchtaí reachtúla agus 
idirnáisiúnta. Taithí de réir cliant agus tionscal: árachas, baincéireacht, fuinneamh, 
foirgníocht, dáileadh peitriliam agus táirgeadh teicstíle. 

 
Lúnasa 1996 

Lúnasa 2000 

Banc Tráchtála Biochim (Builcbhanc UniCredit) Sóifia, an Bhulgáir  

Thosaigh sí mar bhainisteoir cuntais, agus sholáthair sí seirbhisí cuntais 

chorparáidigh, idir sheirbhísí comhairleoireachta agus sheirbhísí 

comhairleacha. I 1998, tugadh ardú céime di go dtí Anailísí airgeadais 

Sinsearach, a bhí freagrach as buiséadú agus as measúnú costais is tairbhe. 
Réitigh a sheachadadh d’athstruchtúrú agus comhdhlúthú brainse. Comhalta den 
phríomhfhoireann a threoraigh forbairt táirgí agus a chruthaigh Lámhleabhar Táirgí 
Biochim  

CÚLRA ACADÚIL 

Lúnasa 2000 –  
Lúnasa 2001  

Scoláire Cuairte. Ollscoil Georgetown agus Ollscoil George Washington. 
Washington DC, SAM 
Scoláireacht Chuairte arna dámhachtain ag Ollscoil Georgetown agus ag USAID do 
ghairmithe roghnaithe ó Lár agus Oirthear na hEorpa. Cúrsaí iarchéime in Airgeadas 
Corparáideach, i Réamhthuar Feidhmeach agus in Anailís Amshraitheanna, in Anailís 
Ardleibhéil ar Ráiteas Airgeadais, i mBainistíocht Airgeadais, in Anailís Infheistíochta 
agus i mBainistíocht Punainne. Tionscadal taighde neamhspleách i réimse na forbartha 
Airgeadais Morgáiste i dtíortha idirlinne. 

Lúnasa 1994 
go Nollaig 
1998  

MSc. san Airgeadas. An Ollscoil le haghaidh Eacnamaíocht Náisiúnta agus 
Dhomhanda Sóifia, an Bhulgáir 
Rinne sí staidéar ar chúrsaí in Airgeadas, i gCuntasaíocht, in Infheistíochtaí, i 
mBaincéireacht agus Dlí. Fócas ar Airgeadas Corparáideach.  

CÁILÍOCHTAÍ AGUS DÁMHACHTAINÍ EILE  

Scileanna Bonneagar gnó: Microsoft Office Suite (Word, Excel)  

Dámhachtainí Scoláireacht chuairte arna dámhachtain ag USAID agus ag Ollscoil Georgetown do 
staidéar agus taighde iarchéime,  Washington DC, SAM. 

Ainmnithe ina Ceannaire Domhanda Óg ag an bhFóram Eacnamaíoch Domhanda sa 
bhliain 2015 

Teangacha Bulgáiris ó dhúchas. Líofa sa Bhéarla. Rúisis – meánleibhéal 

AN NÓS IMEACHTA - COISTE FREAGRACH 

Teideal Leas-Stiúrthóir Bainistíochta CEIS a cheapadh 

Tagairtí 2018/0904(NLE) 

Dáta an chomhairliúcháin / na hiarrata 

ar thoiliú 

26.7.2018    

Coistí atá freagrach 

       Dáta a fhógartha sa suí iomlánach 

BUDG 

4.10.2018 

ECON 

4.10.2018 
  

Rapóirtéirí 

       Dáta an cheapacháin 

Jean Arthuis 

25.9.2018 

Roberto 

Gualtieri 

25.9.2018 

  

Dáta an ghlactha 9.10.2018    

